4

7
Eluned Morgan AS/MS f"'} ﬁ(

Y Gweinidog lechyd a Gwasanaethau Cymdeithasol '\/ J(
Minister for Health and Social Services
/s
Russell George AS Llywodraeth Cymru
Aelod o'r Senedd dros Sir Drefaldwyn Welsh Government
russell.george@senedd.cymru
25 Mai 2023

Annwyl Russell,

Ar 9 Mai, rhoddais Ddatganiad Llafar yn y Cyfarfod Llawn ynghylch lansio Ap GIG Cymru. Ers
cyflwyno'r Datganiad Llafar, rwyf wedi cael gwybod am gamgymeriadau bach yn yr ymatebion
a roddais i gwestiynau a godwyd gennych, ac rwy'n awyddus i achub ar y cyfle hwn i gywiro'r
camgymeriadau hynny.

Mewn ymateb i'm datganiad, fe ofynnoch y canlynol: "A fydd pob practis meddyg teulu yn
cael ei gysylltu a'r ap, fel yn Lloegr?”

Fel rhan o fy ateb i'ch cwestiwn, dywedais: "Hyd yn oed heddiw, dim ond tua 1 y cant o'r
boblogaeth sy'n trefnu eu hapwyntiadau drwy'r ap mewn gwirionedd, ar 6l sawl blwyddyn".
Yn anffodus, dyfynnais yr ystadegyn yn anghywir, yn anfwriadol. Yr ystadegyn cywir yw mai
dim ond tua 1% o'r apwyntiadau meddyg teulu sy'n cael eu gwneud neu eu canslo bob mis
yn Lloegr sy'n digwydd drwy Ap GIG Lloegr. Yn ddiweddar, adroddwyd ar y ffigurau hyn gan
yr Health Service Journal, a nododd hefyd nad oedd lefel yr apwyntiadau a gafodd eu
gwneud/canslo drwy Ap GIG Lloegr erioed wedi bod yn fwy na 0.92%.

Yn eich cwestiynau imi, gwnaethoch hefyd ofyn am yr oedran y gallai pobl ddefnyddio'r ap.
Ar hyn o bryd, wrth i’r broses o gyflwyno’r ap fynd rhagddi, gall pobl 16 oed a hyn sydd wedi'u
cofrestru gyda meddyg teulu yng Nghymru ddefnyddio Ap GIG Cymru. Yn y pen draw, y
bwriad yw gostwng yr oedran i 12 oed. Mewn cymhariaeth, yr oedran lleiaf ar gyfer defnyddio
Ap GIG Lloegr yw 13.

Rwyf wedi anfon copi o'r llythyr hwn at y Llywydd er mwyn i'r cywiriad hwn gael ei atodi i
Gofnod y Trafodion.

Yn gywir,

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding
in Welsh will not lead to a delay in responding.

